
ONOR. IMHALLEF -- AGENT PRESIDENT
GIANNINO CARUANA DEMAJO

ONOR. IMHALLEF
JOSEPH R. MICALLEF

ONOR. IMHALLEF
NOEL CUSCHIERI

Seduta ta' I-20 ta' Jannar, 2011

Appell Civili Numru. 725/2003/2

Joanne Fenech
versus
Mario u Carmen konjugi Lagana

1. Dan huwa appell minn sentenza moghtija mill-
Prim’Awla tal-Qorti Civili fit-3 t'Ottubru 2006 i biha I-qorti,
wara li ¢cahdet I-eccezzjoni ta’ nullita u l-eccezzjonijiet |-
ohrajn kollha mressga mill-konvenuti, lagghet it-talbiet tal-
attrici u, wara li qieset illi lI-azzjoni tal-attri¢i hija Il-actio
aestimatoria u illi tassew kien hemm difetti mohbija fil-fond
mixtri, ikkundannat lill-konvenuti jhallsu lill-attrici hamest
elef, mitejn u hamsin lira (Lm5,250) — dags tnax-il elf,
mitejn u disgha u ghoxrin euro u wiehed u ghoxrin

centezmu (€12,229.21) — “rapprezentanti ... ... ... d-
differenza bejn dak li attwalment hallset I-attrici bhala
prezz ta’ xiri u dak li messha kienet pronta li thallas
minflok, kieku I-imsemmija difetti latenti hi kienet taf bihom
minn gabel”

2. ll-konvenuti appellaw minn din is-sentenza u din il-
gorti, b’sentenza moghtija fit-28 ta’ Novembru 2008
laqghet l-appell, hassret it-sentenza appellata, laqghet I-
ecctezzjoni ta’ nullita tac-Citazzjoni u ¢ahdet it-talbiet tal-
attri¢i, bl-ispejjez kontra I-istess attrici.

3. L-attrici b’rikors tat-2 ta’ Marzu 2009 talbet illi I-
appell jinstema’ mill-gdid wara li tithassar is-sentenza
moghtija minn din il-qorti fit-28 ta’ Novembru 2008 ghar-
raguni illi s-sentenza applikat il-ligi hazina, inghatat fuq
haga mhix imdahhla fit-talba u kienet I-effett ta’ zball li
jidher mill-atti tal-kawza (art. 811(e), (f) u () tal-Kodici ta’
Organizzazzjoni u Procedura Civili).

4.  B’sentenza moghtija fis-26 ta’ Marzu 2010 din il-qorti
lagghet it-talba tal-attri¢i u, wara li hassret is-sentenza tat-

28 ta’ Novembru 2008, ordnat illi I-appell jinstema’ mill-
gdid.
5. ll-fatti relevanti senhew hekk: B’kuntratt tal-25 ta’

Lulju 2002 fl-atti tan-Nutar Mario Bugeja I-attri¢i kienet
xtrat il-fond numru sitta (6) u I-garage numru erbgha (4) fi
Trejget G.B. Morton, San Pawl tat-Targa, limiti tan-
Naxxar. Ghalkemm il-fond deher li kien fi stat tajjeb, wara
li xtratu l-attri¢i sabet li kien fih difetti mohbija. Ghalhekk |-
attrici fethet il-kawza kontra I-konvenuti appellanti u talbet
illi l-qorti, wara Ili (1) tghid illi I-fond Ili l-attrici xtrat
minghand il-konvenuti kellu difetti mohbija u (2) tghid illi |-
konvenuti ma qalulhiex b’ dawn id-difetti, (3) tghid illi
minhabba f’hekk I-attri¢i darrbet danni, (4) tillikwida dak li
I-konvenuti ghandhom ihallsu lill-attri¢i minnhabba n-
nuqgqgasijiet taghhom, u (5) tikkundanna lill-konvenuti
jhallsu lill-attrici s-somma hekk likwidata, flimkien mal-
imghaxijiet u l-ispejjez.

6.  ll-konvenuti ressqu dawn I-e¢cezzjonijiet:

I iC-Citazzjoni ma tiswiex ghax “ir-rimedji kontemplati
mil-ligi fl-artikolu 1427 tal-Kap. 16 tal-Ligijiet ta’ Malta,
fkaz ta’ allegati difetti latenti, fuq liema premessi hija
postulata ¢-cCitazzjoni attrici, m’humiex la li jigi dikjarat li |-
attur ikun sofra danni u lanqas li jigi mitlub hlas in linea tal-

istess danni, izda huma biss u unikament [-azzjoni
redibitorja jew stimatorja li ma jikkonfigurawx runhhom fic-
Citazzjoni attrici”;

. l-azzjoni tal-attri¢i “hija perenta guridikament” ghax
‘ma jezistux l-estremi kontemplati mil-ligi sabiex titmexxa
azzjoni bhal dik imressga mill-attrici”;

ii. ma hemmx difetti mohbija u, ukoll jekk hemm,

dawn ma humiex hekk illi |-attrici ma setghetx issir taf
bihom wehedha;
V. kull hsara li jista’ hemm fil-fond ghamlitha I-attri¢i

stess bl-alterazzjonijiet u bix-xoghlijiet li ghamlet fih, u ma
hijiex gejja minn difetti li kien hemm qgabel il-bejgh billi ma
kienx hemm difetti bhal dawk; u

V. fkull kaz, u bla hsara ghall-e¢cezzjonijiet I-ohra, I-
attrici ma tistax tippretendi aktar minn elf u hames mitt lira
(Lm1,500) ghax fkawza li kienet ghamlet qabel din
quddiem it-Tribunal ghal Talbet Zghar, li nqatghet favur I-
eccipjenti fl-24 a’ Gunju 2003, hi stess kienet stqarret illi |-
ammont minnha pretiz ma kienx jagbez dik is-somma.

7.  B’sentenza moghtija fit-3 t'Ottubru 2006 il-Prim’Awla
tal-Qorti Civili ¢ahdet l-ecéezzjoni ta’ nullita u |-
eccezzjonijiet l-ohrajn kollha tal-konvenuti, lagghet it-
talbiet tal-attrici u, wara li gieset illi I-azzjoni tal-attrici hija I-
actio aestimatoria u illi tassew kien hemm difetti mohbija
fil-fond mixtri, ikkundannat lill-konvenuti jhallsu lill-attrici
hamest elef, mitejn u hamsin lira (Lm5,250)
‘rapprezentanti ... ... ... d-differenza bejn dak i
attwalment hallset I-attrici bhala prezz ta’ xiri u dak i
messha kienet pronta li thallas minflok, kieku I-imsemmija
difetti latenti hi kienet taf bihom minn qabel’.

8. ll-konvenuti appellaw minn din is-sentenza, u I-
aggravji taghhom huma dawn:

I l-ewwel aggravju huwa mibni fug [-ewwel
ectezzjoni: ladarba l-attrici ghazlet |i tiftah kawza mibnija
fuq difetti latenti ma setghetx imbaghad titlob id-danni kif
ghamlet fit-tielet, ir-raba’ u |-hames talbiet taghha; ir-
rimedji li setghet tingeda bihom kienu biss dawk tal-
azzjoni redibitorja jew tal-azzjoni estimatorja, u mhux ta’
azzjoni ghad-danni;

. fill-waqt tal-bejgh ma hemm ebda difetti mohbija
hekk gravi illi jaghmlu |-fond mhux tajjeb ghall-uzu, jew li

hekk inagqsu I-valur tieghu illi I-attrici ma kinitx tixtrih jew
kienet toffri prezz anqas ghalih;

iii. id-difetti holgithom I-attri¢i stess;

\Y2 l-ewwel qorti “ma Kinitx konkluziva fir-ragunament
taghha” meta ¢cahdet il-hames ec¢¢ezzjoni dwar I-istqarrija
li ghamlet l-attri¢i, biex setghet tiftah kawza quddiem it-
Tribunal ghal Talbiet Zghar, illi I-ammont minnha mitlub
ma jaqgbiza elf u hames mitt lira (Lm1,500).

9. Naraw issa dawn Il-aggravji wiehed wiehed

L-Ewwel Aggravju — |-Azzjoni Estimatorja u t-Talba
ghad-Danni

10. ll-konvenuti appellanti geghdin ighidu illi fazzjoni
estimatorja, bhal dik proposta mill-attrici appellata, ir-
rimedju huwa dak tat-tnaqqis fil-prezz u mhux ta’ danni, kif
talbet I-attri¢i fic-Citazzjoni. Ghalhekk, ighidu I-konvenuti,
iC-Citazzjoni ma tiswiex.

11. Huwa minnu illi r-rimedju ewlieni fl-azzjoni
estimatorja huwa kif geghdin ighidu I-konvenuti. Fil-fatt, il-
Prim’Awla tal-Qorti Civili, fis-sentenza tat-3 t'Ottubru 20086,
ma illikwidatx somma b’titolu ta’ danni, izda illikwidat “id-
differenza ta’ bejn dak li attwalment hallset I-attrici bhala
prezz ta’ xiri u dak li messha kienet pronta li thallas
minflok, kieku l-imsemmija difetti latenti hi kienet taf bihom
minn gabel”, li huwa ir-rimedju li jinghata meta tirnexxi -
azzjoni estimatorja, u tat dak ir-rimedju ghax gharfet sew
in-natura tal-azzjoni proposta u tat ir-rimedju effettivament
mitlub, li kien li “tillikwida ... ... ... kull ammont li ghandu
jkun dovut jithallas lill-attrici mill-konvenuti in vista ta’
dawn in-nuqgqasijiet taghhom

12. It-talba ghal danni maghmula mill-attri¢i, izda, ma
hijiex inkompatibbli mal-azzjoni estimatorja, kif geghdin
jippretendu |-konvenuti, ghax il-ligi stess tahseb ghal
danni specifici ghal dik l-azzjoni fl-art. 1429(1) tal-Kodici
Civili:

1429. (1) Jekk il-bejjiegh kien jaf bid-difetti tal-haga
mibjugha, hu obbligat mhux biss li jrodd il-prezz li jkun
irCieva izda wkoll li jhallas id-danni lix-xerrej.

13. It-talba tal-attri¢i biex il-qorti “tillikwida ... ... ... kull
ammont |i ghandu jkun dovut jithallas lill-attrici” kienet
ghalhekk mahsuba li tigbor fiha kemm id-differenza quanti
minoris fil-prezz u kemm id-danni ex art. 1429; il-fatt li I-
ewwel qorti ma sabitx li I-bejjigh kien jaf bid-difetti

(konkluzjoni illi minnha l-attrici  ma  appellatx
inCidentalment), u ghalhekk ma tatx ukoll ir-rimedju ta’
danni taht l-art. 1429, ma |ffissirx li nbidlet in-natura tar-
rimedju mitlub.

14. L-ewwel aggravju huwa ghalhekk michud.

It-Tieni Aggravju — dwar il-Kwalita tad-Difetti

15. Fit-tieni aggravju |-konvenuti geghdin ighidu illi fil-
waqt tal-bejgh ma hemm ebda difetti mohbija hekk gravi
illi jaghmlu I-fond mhux tajjeb ghall-uzu, jew li hekk
inaqqgsu I-valur tieghu illi I-attri¢i ma kinitx tixtrih jew kienet
toffri prezz anqas ghalih.

16. Dwar dawn id-difetti, il-perit tekniku mahtur mill-
ewwel qorti irrelata hekk:

L-esponent jikkonkludi ... ... ... illi I-fond li xtrat l|-attrici
kien fih is-segwenti difetti, li minnhom hija gustament
iimentat, u cioe apparti milli fil-kamra tal-banju t'isfel ma
kienx hemm konnessjoni ta’ waste, halli I-ilma uzat jinhad
sal-gulley ta’ gox-shaft, u kellha taghmlu hi mill-ahjar i
setghet, kien hemm connection difettuza mis-supply tal-
ilma kiesah ghall-wash-hand-basin fdan l-istess imsemmi
ambjent, li minnha hareg I-ilma, u tebba’ I-hajt li hemm
mal-genb tal-fireplace u fil-living room, u, fil-kamra tal-
banju ta’ fuq, apparti milli kien hemm il-banju tal-acrylic
mixquq u inutilizzabbli, hemm xi skol iehor mill-waste — in
komun bejn ix-shower u I-wash-hand basin — li (suppost Ii)
jiehu l-ilma sal-gulley i hemm fix-shaft, liema skol ged
jaghmel hsara fl-istruttura tas-sagaf tal-kamra tal-banju
t'isfel u ta’ parti mill-garage.

L-esponent huwa tal-fehma li dawn id-difetti ghandhom
jigu kunsidrati bhala difetti latenti, ghax ma Kkinux
apparenti ghall-attrici-xerrejja fil-mument li sar il-bejgh, u
langas ma gew indikati lilha mill-konvenut-venditur f'din I-
istess okkazjoni jew gabel, ghalkemm id-difett tal-banju
magsum gie ammess minnhom li kienu jafu bih, u illi kienu
ghamlu uzu minnu meta ma setghux jaghmlu mod iehor.
L-esponent jikkunsidra li dawn id-difetti, li, biex jitrangaw,
se jinkludu, mhux biss refurbishment totali tal-kmamar tal-
banju, izda anke tiswijiet fi strutturi, u ridekorazzjoni, fil-
living room u fil-garage, ghandhom jigu kunsidrati bhala
difetti seriji, li ma kienx ikun il-kaz kieku kienu biss affarijiet
minuri, bhal ma huma p.e. fjus imtajjar jew vit b’'washer
mikul, u jinvolvu mhux biss spejjez apprezzabbli, |i jistghu

jitilghu ’l fug minn Lm2000 izda anke zmien apprezzabbli
wagqt li jkunu ged isiru x-xoghlijiet ta’ trangar, meta I-post
jigi rez inabitabbli.!

17. Ma ntweriet ebda raguni, la lill-ewwel qorti u langas
lil din il-gorti, ghala dawn il-konkluzjonijet teknici u fattwali
tal-perit ghandhom jigu skartati, u minnhom johorgu |-
elementi kollha mehtiega biex tirnexxi l-azzjoni, i.e. illi d-
difetti kienu hemm fil-waqt tal-bejgh u f'dak il-waqt kienu
mohbija hekk li I-attrici ma setghetx issir taf bihom, langas
jekk tkun imxiet bil-ghaqal ta’ bonus paterfamilias, u illi d-

difetti kienu hekk gravi illi I-attri¢i ma kinitx tixtri I-fond, jew
kienet toffri prezz anqas, li kieku f'dak il-waqt kienet taf
bihom. Ma jistax serjament jinghad illi difetti, li I-perit

illikwidahom fis-somma ta’ hamest elef, mitejn u hamsin
lira (Lm5,250) fil-munita ta’ dak iz-zmien, meta mgabbla
ma’ prezz ta’ hamsin elf lira (Lm50,000), ma humiex gravi
kif tithem il-ligi.

18. It-tieni aggravju tal-konvenuti huwa wkoll ghalhekk
michud.

It-Tielet Aggravju —illi I-Asarat holqithom I-Attrici

19. Fit-tielet aggravju taghhom il-konvenuti jghidu illi I-
hsarat ghamlithom [-attrici stess, meta ghamlet xoghlijiet u
alterazzjoniiet fil-post.

20. Din l-allegazzjoni tal-konvenuti hija ghal kollox
gratuwita u msahha b’ebda prova. L-ewwel qorti ghamlet
apprezzament tajjeb tal-provi u tar-relazzjoni teknika li juru
illi I-hsara kienet hemm, ghalkemm mohbija, fil-waqt li sar
il-bejgh, u |-qorti ma tara ebda raguni ghalha ghandha
tiddisturba |-apprezzament li ghamlet I-ewwel gorti.

21. Dan l-aggravju wkoll huwa ghalhekk michud.
Ir-Raba’ Aggravju — dwar il-Quantum

22. L-ahhar aggravju tal-konvenuti, mibni fuq il-hames
ec¢ezzjoni taghhom, huwa dwar il-quantum tat-tnaqqis fil-
prezz, ghax ighidu illi dan ma setax jagbez is-somma ta’
elf u hames mitt lira (Lm1,500) billi |-attrici kienet marbuta
bl-istgarrija li ghamlet meta fethet kawza kontriehom
quddiem it-Tribunal ghal Talbiet Zghar.

23. Quddiem dak it-tribunal l-attrici kienet talbet illi t-
tnaqqis fil-prezz “jigi likwidat fammont ta’ mhux aktar minn
elf u hames mitt lira”. Din it-talba saret ghall-ghanijiet ta’

! Foll. 100 et seq.

kompetenza, ghax it-tribunal ma setax jisma’ kawzi ta’
valur aktar minn hekk. It-tribunal izda laga’ e¢¢ezzjoni ta’

nuqgas ta’ kompetenza, iddecieda illi ma kellux
kompetenza jisma’ I-kaz u ghalhekk ma ta ebda decizjoni
fuq il-meritu.

24. ll-fatt illi, sabiex il-kawza tressagha quddiem it-

Tribunal ghal Talbiet Zghar, l-attri¢i illimitat it-talba taghha
quddiem dak it-tribunal, ma ffissirx illi b’hekk irrinunzjat
ghal xi jedd taghha u, issa li I-kawza ngiebet quddiem din

il-qorti, il-limiti tal-kompetenza tat-tribunal ma ghadhomx
jorbtu.
25. Langas dan l|-ahhar aggravju, ghalhekk, ma huwa
tajjeb.

26. Ghal dawn ir-ragunijiet il-qorti tichad I-appell u
twettaq is-sentenza appellata. L-ispejjez tal-ewwel
istanza jibqghu regolati skond is-sentenza appellata, waqt
illi l-ispejjez tal-appell ghandhom ihallsuhom il-konvenuti
appellanti.

< Sentenza Finali >

